
Hörspiel-Drehbuch



HÖRSPIEL-DREHBUCH

Szene: 1 Mei Buidog, d’Resi und I

(JUNGER LANDWIRT SITZT AUF DEM BOCK SEINES

TRAKTORS.)

SOUND: MOTOR EINES TRAKTORS

FRANZ

(WIE EUCH DER SCHNABEL GEWACHSEN IST.)

Oiso mei Resi, de spinnt. Hob i’s zur Disco obghoit,

woit’s ned mitfahrn! Dabei bin ich extra mit meim neia

Buidog vorgfahrn! Wia in dem oidn Liadl, woast scho:

(SINGT VÖLLIG FALSCH)

Resi ich hoi di mit mei’m Traktor ob...

Hob hoit gmoant des macht wos her! Is ja net so a oida

fahunzta Krippi, wia eahm die ondan fahrn! Des Feinste

vom Feinstn hob i mia gleist! I hoit bei ia o und sog:

"Kimm! Hupf aufa!" Und wos sogt die blede Kua? I soidad

a g’scheits Auto fahrn! I soidad ma an Porsche kaffa!

"Ja freili!", hob i gsogt. "Host du scho amoi an Bauern

g’seng, der mit am Porsche daher kemma waar? Selbst dei

Foda fahrt an oidn Goif, und der hod a scho seine

dreißg Joahr aufm Bugl! Und du wuist, das i mit am

Porsche daher kumm. Sog amoi, bist du auf da Brennsuppm

daher gschwomma?" Aaf oamoi is doch aufi ghupft, hod

mia oane g’schossn, dass nua a so g’schebat hod. is

wieda obi g’hupft und hoam glaffa.

Und jetzt hogg i do und frog mi warum des mit dem

Buidog ned funktioniert hod. In dem Liadl is doch a

gonga!


